
Қоғамдық жұмыстарға тарту іс жүзілік тәжірибеде Біздің елімізде бұрын-сонды қолданылып көрмеген, 2000 жылы ғана Қазақстан Республикасының қылмыстық кодексіне енгізілген ізгілік бағытындағы қылмыстық жазаның түрі [1-7]. Бүгінгі таңдағы қолданыс аясының бірқалыпсыздығы, объектілердің жетіспеуі, қылмыстық-атқару инспекция қызметкерлерінің аздығы, прокуратураның заңдылықты тексерудегі қиындығы, тұрақты мекен-жайы жоқ тұлғаларға қолданудағы жүйесіздігі, осы жазаны қолдануда біраз мәселелерге әкеліп соқтыруда. Жалпы алғанда аталған жаза түрінің қылмыстық жаза ретінде дәріптелуі жоғары болғанымен, жүйелі түрде тұрақты қолданысқа түсуі бірқатар толықтырулар мен өзгерістердің басын тоғытуды қажет етеді. Кеше ғана темірдей тәртіп орнаған заңы бар, мұз құрсаулы, әрі әлемді өз мықтылығымен мойындатқан ұлы державаға айналған Кеңестер Одағындағы Қазақстан Республикасы тәуелсіздік алуына бүгін міне 20 жылдан асты. Осыған орай өз салтымен дәстүріне, ұлттық ожданына сәйкес құралған Конституциясына, оның ішіндегі негіздемесі, яғни, адамның өмір сүру құқығы және бас бостандығы, ар-намысы мен қадір қасиеті іспеттес құндылықтарына баса назар аударылған. 
Сонымен қатар Елбасымыздың басшылығымен мемлекет мүддесі мен халық мүддесі Конституцияға сәйкес 2030 жыл бағдарламасында көрнекті етіп көрсетілгендігін де айтып өткен жөн болар. 
Маңызы - қоғамдық жұмыстарға тарту түріндегі қылмыстық жазаның қолданылу тиімділігін арттыру.
Жалпы бүгінгі таңда қоғамдық жұмыстарға тарту түріндегі жазаны қолдану көп жүзеге асырыла бермейді. Не себеп? Әрине оған жауапты бірнеше нұсқада беруге болады, бірақ оның барлығы да бірдей нақты жауап бола алатындығына тағы да күмән бар. Өйткені, бұл тақырып атап айтқанда Қазақстан Республикасында аса мән беріліп, тереңірек зерттелмеген тақырыптардың бірі болып табылады екен. Әсіресе қазіргі демократиялы елдердің қатарына қосылғалы егеменді Қазақстан жан жақты даму үстіндегі өсуді көздеген Бағдарламаға сәйкес бет бұрыста. Осыған сәйкес Конституцияны басты назарға ала отырып, тақырыпты теория жүзінен зерттей келе, мақсаты – қылмыстық әрекеттер үшін міндетті түрде адамды бас бостандығынан айырумен байланыссыз немесе мәжбүрлі түрде еңбек еттірумен де байланыссыз, сотталған тұлғаларды қоғамнан оқшаулаудан тыс қоғамдық ортада жұмыстар атқаруы, осылайша қоғам өмірінен қалыс қалмай сотталған тұлғаның түзелуі болып табылады екен. Маңызына тоқталып өтер болсақ:
1. сотталған тұлғаның қоғамдық мәдени ортада жұмыс жасауға бейімделуі;
1. сотталған тұлғаға ол да еңбек етеді, елге пайдасы бар деген қоғамның жаңаша бір көзқараспен қарауы;
1. сотталған тұлғаның өз бетінше жасаған қылмыстық әрекет бойынша келтірген залалдың орнын толтыру мүмкіндігі мемлекет тарапынан беріліп отырғандығын түсінуі;
1. сотталған тұлғаға сенім білдіру арқылы тәрбиелік мәнде әсер ету;
1. сотталған тұлғаның ешқандай құқығын шектемеу.
Жаңа Қылмыстық кодекс бұрынғы кодекске қарағанда ізгілік принципі басшылыққа алына отырып, қоғамға онша қауіпті емес іс-әрекеттер жасағандарға оларды қоғамнан оқшауламайтын жаза түрлерін (түзеу жұмысы, шартты жаза, міндетті жұмыс, шын жүректен өкінуіне байланысты немесе талаптардың келісімге келуіне байланысты қылмыстық жауаптылықтан босату) қолдануға кең жол ашылған. Мұндай ізгілік қағидалар қылмыспен күресуге пәрменді әрі тиімді жағдай туғызады. Мысалы, қоғамдық жұмыстарға тарту түріндегі қылмыстық жаза. Осы жазаның атауына мән берелік. Қоғамдық жұмыс дегеніміз – қоғамға пайдалы ақысыз түрде жасалатын жұмыс түрі. Қоғамдық жұмысқа тартылғандар қоғамнан оқшауланбай-ақ жазаны өтеуге мүмкіндік алғандар. Қылмыстық заңның тағы бір басты міндеті - қылмыстан сақтандыру болып табылады. Қылмыстық құқық жалпы және арнаулы сақтандыру функцияларын жүзеге асырады. Жалпы сақтандыру қылмыстық заң арқылы кез келген қылмысты істеуге тыйым салу, нақты қылмысты істеген адамдарға әділ жаза тағайындауды белгілеу арқылы жүзеге асырылады. Арнаулы сақтандыру қылмыстық заң адамға қылмыстық-құқықтық нормалар арқылы белгіленген тиісті ықпал ету шараларын қолдану ретімен іске асырылады. 
Қылмыстық құқықтағы ізгілік қағидасы заңды бұзған адамдарға да қолданылады. Қылмыстық жазаның мақсаты әлеуметтік әділеттілікті қалпына келтіру сондай ақ сотталғандарды түзеу болып табылады. Жаза тән азабын шектіруді немесе адамның адамгершілік намысына тиіп, қадір-қасиетін қорлау мақсатын көздемейді. Жаза жүйелерінің көпшілігі сотталған адамдарды бас бостандығынан айырмайтын жаза түрлерінен құралған. Мысалы, кейбір ауырлығы орта, не болмаса онша ауыр емес қылмыстар үшін екі жылдан 5 жыл мерзімге дейін бас бостандығынан айыру жазасы тағайындалады. Ал мұндай мекемелерде бұрындары бірнеше мәрте қылмыс жасаған өздерін мақтаныш тұтатын кәнігі қылмыскерлер, өздерін қылмыстық әрекетсіз ұстай алмайтын тұлғалар, не болмаса өмірден жолым болмайды деп түнілген тұлғалар, сонымен қатар алғаш рет абайсызда қылмыс жасаған, және де жасаған қылмысы үшін өзін өзі жазғырудағы тұлғалар тағы да басқа сол сияқты әрқилы қылмыстық ортадағы мәдени өмірге сәйкес тәрбиелеу жүргізілетіні барлығымызға да мәлім. Мұндағы ары қарай тәрбиелену не болмаса керісінше теріс қылықтарға ие болу сатысы адамның қоғамдық ортаға бейімделу қабілетіне байланысты. Сол сияқты бас бостандығынан айыру мекемесінен жазасын өтеп босап шыққан тұлғаның қылмысқа бару мүмкіндігінің бірнеше есе өсетіндігі практикалық сараптамадан да белгілі.
Ал енді қоғамдық жұмыстарға тарту түріндегі жазаның қылмыстық-құқықтық сипаттамасына келер болсақ ең алдымен Қазақстан Республикасы қылмыстық құқық заңында көзделген жазаның тағайындалуы жасалған қылмыстың ауырлық денгейлері бойынша тепе-тең екендігіне назар аударуымыз қажет. Яғни, мұнда, қылмыстық жазаның өз мақсатына жетуі қандай дәрежеде деген сұраққа жауап іздеген жөн. 

